
fanlari bo‘yicha falsafa doktori (PhD), Samarqand

doktori, professor

pedagogika universiteti;

(PhD), Samarkand viloyat IIB Tibbiyot bo‘limi

fanlari doktori, professor, O‘zbekiston xalgaro islom
akademiyasi.

kafedra mudiri.

Annotatsiya: Mazkur maqola XVI - XVII asr Buxoro xonligining siyosiy, madaniy hayotida yuqori o‘ringa ega
bo‘lgan Tojiddin Hasanxoja faoliyatiga bag‘ishlangan bo‘lib, undagi ma’'lumotlar Hazrat Tojiddin Hasanxojaning
nevarasi Muhammad Tolib tomonidan yozib qoldirilgan. Uning ijtimoiy-siyosiy faoliyatining aksariyat gismi
Ashtarxoniylar davriga to‘g‘ri keladi. Manbalarda keltirilishicha, Xoja Tojiddinning marhamati va homiyligidan
jamiyatning barcha tabaqalari bahramand bo‘lishgan. Xon hukumatida muayyan o‘ringa ega bo‘lgan Jo‘ybor
xojalarining muhim davlat ishlari, ichki-tashqi siyosat, moddiy va ma’naviy hayotda mavqeyi kafolatlangan.

Kalit so‘zlar: Jo‘ybor xojalari, “Matlab ut-tolibin”, nagshbandiya tariqati, xoja masnadi, ibodat maskanlari.

Kirish. Jo‘ybor xojalarining yirik vakillaridan Xoja Tojiddin Hasan Xoja Sa’dning katta
o‘g'li va unga tegishli mol-mulkning qonuniy merosxo‘rlaridan biri sanalgan. U nafaqat xonadon
doirasida, balki Buxoro xonligida katta mavqgega ega edi. Xoja Tojiddin tarjimai holida
boshlang'ich ta’'lim, diniy ilm olish, Qur’on giroatidan saboq olish muayyan o‘rin egallaydi. U o'z
zamonasining mashhur kishilaridan Hofiz Shayx Ahmaddan qiroat ilmini o‘rganadi. Umdatul
hofiz unvoni sohiblari Hofiz Sayyid Qorako‘li va Hofiz Tursunmuhammad yosh xo‘jazodaning
tarbiyasi bilan shug‘ullanishgan.

Adabiyotlar tahlili va metodologiyasi. Jo‘ybor xojalari to‘g‘risidagi ma’lumotlar
ko‘pchilik manbalarda uchraydi. Bular sirasiga Abulabbos Muhammad Tolib ibn Tojiddin
Hasanxoja al-Husayniyning “Matlab ut-tolibin” asari alohida ahamiyatga ega. Asar muallifi
bevosita tadqiq qgilinayotgan Tojiddin Hasanxojaning kenja farzandi bo‘lib, asarni 1665-yillarda
yozib tugallagan. Asarda Jo‘yboriy xojalarning faoliyati, muridlari va xizmatkorlari, bunyod

ettirgan imoratlari, mol-mulklari va Buxoro xonlari hamda ularning boshqa davlatlar bilan
diplomatik aloqalari yoritilgan [1].

Xoja Tojiddin ijtimoiy-xo‘jalik faoliyatining ayrim taraflari to‘g'risida P.P.Ivanov[2],
B.A.Ahmedov[3], B.Bobojonov[4], H.To‘rayev[5] tadqiqotlari orqali durustgina ma’lumotga ega
bo‘lish mumkin.

Muhokama. “Matlab at-tolibin” muallifi Xoja Tojiddinning zehn-zakovati, ta’rifiga
alohida to‘xtalib, tez orada Qur’on ilmini egallaganini va uning tilovatini eshitgan hofizlar Xoja
Tojiddin mahoratidan hayratga tushib, unga tahsin aytganlari to‘grisida yozadi. Muallif
ma’lumotiga garaganda, Xoja Tojiddin hofizlik bobida shunday darajaga erishganki, hatto
boshqa tajribali hofizlar Qur’on tilovat qilganda ularning xatolarini to‘grilab, lugma tashlab
turgan. Muntazam ta’lim Xoja Tojiddinning tasavvuf asoslarini chuqur egallashiga ijobiy ta’sir
ko‘rsatib, Nagshbandiya tariqatidagi bo‘lajak mavqeyi uchun zamin hozirladi.

Xoja Sa’d o‘zining butun kuch-g‘ayratini to‘ng‘ich farzandi Xoja Tojiddin ma’naviy-ruhiy
va moddiy kamolotiga bag'ishladi. E'tiborli munosabat, albatta, Xoja Tojiddinning taqdiri uchun
muhim rol o‘ynadi va xonadon mulkining bosh merosxo‘ri bo‘lishini ta’minladi. Eng katta ulush
Xoja Tojiddinga tegdi. Xoja Tojiddin o‘n yetti yoshida (1591-yil) xoja masnadiga o‘tirdi.

Otasi Xoja Sa’d 1589-yilda vafot etib, ukalari tarbiyasi, xonadon iqtisodiy-siyosiy
mavqeyini ushlab turish va davom ettirish uning zimmasiga tushdi. Shu davrdan boshlab Xoja
Tojiddinning ijtimoiy hayotdagi mavqeyi orta boshladi. Shayboniy Abdullaxonning Jo‘ybor
xojalari xonadonining nufuzli vakillaridan biri Xoja Tojiddinga bo‘lgan e’tibori yuksala bordi.
Akobir-u ashraflar, mulozim-u xizmatkorlar uning marhamati va in’'omlaridan bahramand
bo‘lganlar. Chunki Xoja Tojiddin bu davrda Jo‘ybor xojalari xonadonining yosh jihatdan eng
katta vakili va xonadon an’analarini davom ettirish huquqiga ega bo‘lgan vakolatli shaxs edi.
Shu bilan birga tariqat ruknlariga amal qilish va bu borada o‘z ajdodlari an’analarini
rivojlantirish singari jiddiy hamda mas’uliyatli vazifa ham Xoja Tojiddin faoliyat doirasiga
kirgan. Zero, bu ishlarni amalga oshirmay turib, nafagat Shayboniylar davlati hukmron
doiralari, balki quyi tabaqalar e’tiborini gozonish ham mumkin emas edi.

Buxoro shahridagi Jo‘ybor mahallasining obod bo‘lishida Jo‘ybor xojalari vakillarining
xizmatlarini e’tirof etish joiz. Xoja Islom, Xoja Sa’d tomonidan bu yerda shinam hovlilar quriladi.
Ular davrida mahallada bir necha hunarmandchilik do‘konlari ishlab turgan. Xoja Tojiddin
davriga kelib esa ularning soni yanada ortgan[1l; 186-b]. Yangi hovlilar qurilgan, o‘sib
borayotgan talabdan kelib chiqib, yangi hunarmandchilik do‘konlari, bozorlar barpo etilgan va
ular Xoja Tojiddin himoyasi ostida faoliyat ko‘rsatgan. Iloji boricha Xoja Tojiddin ularni soliq
yig‘uvchilar zulmi va ta’siridan himoya qilishga harakat gilgan va bu narsaga erishgan. Uning
himoyasi ostidagi jamoat ba'zi soliqlardan ozod edi. Bu haqda “Matlab ut-tolibin”da
quyidagicha Keltiriladi: Davlat va xofjalik navbati hazrat padari buzrukvorimizga o‘tgach
xaloyiq aynigsa, hunarmand va kosib ahlining fayzli Jo‘yborga ko‘chib kelishi (1306) juda
kuchaydi. Chunonchi, hovlilar va uylar qurishdi, turli kasb-u hunar egalari do‘konlar va
rostbozorlar bino qilishdi. Hazrat padari buzurgvorimizning himoyasida xar bir ishning ketida
edi. Ular hukm bilan chiqarilgan turli doimiy va tasodifiy soliglardan ozod edilar. Fayzli Jo‘ybor
tinch va obod maskanga aylandi. Agar biron kishi jinoyat sodir etib, zamon podshohlari uni gatl
qilishga farmon berishsa, u gunohkor ozini Jo‘yborga urar, hazrat padari buzurgvorimizning
marhamati soyasida afv etilardi[1; 187-b].

Xoja Tojiddinga ota-bobolaridan katta mulk meros qoladi. Mulk geografiyasi juda keng
bo‘lib, u Movarounnahr va Xurosonning turli shahar va gishloglarida mavjud edi. Chunonchi,
Buxoro, Samargand, Balx, Toshkent, Andijon, Hisor, G‘uzor, Shahrisabz, Qorako‘l, Miyonkol,
Chorjo'y viloyatlarida Xoja Tojiddinga tegishli bo‘lgan mulklar joylashgan edi. “Matlab at-
tolibin” muallifining xabar berishicha, xojazodaning ellik to‘rt bog'i, g‘ishtli saroylari, tim va
bozorlari bo‘lgan. Ulardan ba’zilari Buxoro, Toshkent, Qorakol, G‘ijduvon atroflarida,
Zandanada joylashgan edi. Shuningdek, Balxda ham Xoja Tojiddinga tegishli saroy, bozor va
timlar bo‘lgan. Shubhasiz, bular katta daromad manbai bo'lib, xonadonga katta foyda keltirib
turgan. Xojazoda daromadi mavjud chorva mollari hisobidan ham ko‘payib borgan. 20 ming
yilgi va qo‘y, 20 qator tuya Xoja Tojiddin chorvasini tashkil etgan. To‘pxona, oshxona kabi
imoratlar ham Xoja Tojiddin mulki hisoblangan[5; 78-b].

Xojazoda ibodat maskanlari qurilishiga katta e’tibor bergan. Zero, bunday ishlarni
amalga oshirish xonadon an’anasi hisoblangan va Xoja Tojiddin ham bunga amal qilishni oz
burchi deb bilardi. Shu bois masjid, madrasalar qurilishiga mablag’ sarflaydi. Xoja Islom
Sumitandagi buzruklar mozori oldida masjid qurishni boshlagan edi, lekin qurilishi
tugallanmay Xoja Islom vafot etadi. Xoja Tojiddin shu masjid qurilishini oxiriga yetkazdi.
Buxorodagi Xoja Chahorshanba guzarida ham Xoja Tojiddin tomonidan masjid bino etildi.
Shuningdek, Buxoro tumanlarida uning tashabbusi va moddiy yordami bilan gator masjidlar
qurib bitkazildi. Xo‘jalik ahamiyatiga molik bo‘lgan binolardan bo‘lmish haramsaroylardan
beshtasi shahar tashqarisida barpo etildi. Bir necha yaylov va qo‘riglar Xoja Tojiddin
tasarrufida edi, lalmi yerlar esa behisob bo‘lgan. Shahar va shahardan tashqarida o‘nta
hammomi bor edi. Oz mulklarini yanada ko‘paytirish maqgsadida Xoja Tojiddin boshqa
viloyatlardan mulklar sotib olgan. Hatto sotiladigan mulklar to‘g'risida 0z mulozimlari unga
xabar berishni va bu mulklarni qo‘ldan chiqarmaslikni uqtirgan[1; 188-189-b]. Bundan
tashqari turli viloyatlarda Xoja Tojiddinga tegishli yerlar, turli mulklar, tegirmonlar ko‘p bo‘lib,
bularning barchasi uning iqtisodiy mavqeyini mustahkamlashga xizmat qilgan[7; 64-70-b].

Natija. Buxoro shahrida Xoja Tojiddin tomonidan qurilgan Dor ash-shifo madrasasi 0z
davrining dorixonasi hisoblangan. Bu yerda turli dori-darmonlar, sharbatlar tayyorlangan.
Ularni tayyorlash va bemorlarga targatish bilan maxsus kishi-sarkor shug‘ullanardi. Dor ash-
shifoda har yili 800 shisha gulob, koz va boshqa kasalliklarga davo bo‘luvchi turli dori-
darmonlar tayyorlangan va xasta kishilarga berilgan. Dor ash-shifoda o'z zamonasining eng
tajribali hakimlari xizmat qilishgan va xizmatlari uchun Xoja Tojiddin tomonidan ehson olib
turishgan. Bu mahkamani o‘rta asrlarda Movarounnahrdagi eng yirik shifo maskanlaridan biri
deyish mumkin. Uning mavjudligi Jo‘ybor xojalari mamlakat ijtimoiy hayotining barcha
sohalari, shu jumladan, sogligni saqlash masalalari bilan shug‘ullanganligidan dalolat
beradi[1;197-198-b].

Ik Ashtarxoniylar davrida Buxoroning xojalar yashaydigan Jo‘ybor mahallasi alohida
ijtimoiy-siyosiy ahamiyat kasb etgan. Talabalar qahriga uchragan mudarrislar, tariqat
peshvolari, xon iltifotiga talabgor shaxslar maslahat va panoh so‘rab Jo‘yborga - Xoja Tojiddin
huzuriga kelishardi. Turli yerlarda, hatto uzoq manzillarda sodir bo‘lgan chigal masalalar Xoja
Tojiddin aralashuvi bilan Jo‘yborda o‘z yechimini topardi.

Xulosa. Ashtarxoniylar hukmronlik davrida Buxoro, Samarqand, Balx kabi shaharlar
katta siyosiy ahamiyat kasb etardi. Jo‘'ybor xojalari xonadoni vakillari fagat Buxoroda emas,
balki Samarqand, aynigsa, Balxda oz siyosiy ta’sir doiralarini mustahkamlashga harakat

71



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (4) - 2024

qilishgan. Zero, Samargand va Balx shaharlaridagi notinchlik va beqarorlik Buxoro davlati
xavfsizligiga tahdid solishi muqgarrar edi. Buni yaxshi anglagan Xoja Tojiddin ba’zan bu
shaharlarga safar qilib turardi va ayrim ixtiloflarni hal qilishda oliy hukmdorga ko‘mak
berardi[1; 218-b]. Xullas, Ashtarxoniylar davrida Xoja Tojiddinning siyosiy ta’sir doirasi
kengayib, yanada mustahkamlangan. Masalan, birgina Balxning o‘ziga Xoja Tojiddin to‘rt marta
borib, har borganda muayyan vazifani bajarardi. Bu vazifalar esa ko‘pincha siyosiy ahamiyatga
ega bo‘lib, mamlakat barqarorligi va osoyishtaligini saqlab turishga qaratilgan edi[1; 220-b].

Xoja Tojiddin 1646-yil yetmish to‘rt yoshida olamdan o‘tadi. Buxoro xoni Abdulazizxon
bu vaqtda Buxoroda bo‘lmay, harbiy harakatlar bilan band edi. Xojazoda vafotidan voqif
bo‘lgach, tezda Buxoroga yetib keladi va ta’ziya marosimida ishtirok etadi. Jo‘ybor
Chahorbog‘ida ta’ziya marosimi o‘tkaziladi.

Xoja Tojiddin Hasan nafaqat Jo‘ybor xojalari xonadonida, balki Buxoro xonligi tarixida
o‘ziga xos iz qoldirdi. Xonadon ijtimoiy-siyosiy va iqtisodiy mavqgeyi aynan Xoja Tojiddin sa’y-
harakatlari bilan birmuncha barqaror turdi.

